
MURDHA CITTA 

 

Ong awighnamastu nama sidham, 

Om ano bhadrah kratawo yantu wiswatah 

 

 Gumanti sangkaning titah, wantah Ida Hyang Parama Wisesa 

ngawerdiang sarwa tumuwuh, kahanan bayu sabda idep, citta manah 

ambek, ring sekala mwang niskala, makadi Panca Mahaburtha maka 

pikukuh sejeroning bhuwana agung lan bhuwana alit. Marmaning sarwa 

bhutesu yenaikam, bhawam awayayam iksate, awibhak tam wibhaktesu, 

tajjnanam widdhi sattwikam. Sraddham satye prajapatih. Tuturakna pruih 

nikang dadi, away manastapa dahat rikamandha bagia, apan tan dadi 

ngalingsira ring suka-duka, ala ayu, rahina wengi muang bhukti muktiya.  

Puniki mimitan ipun sami nganutin sarwa drsta, krama Desa Adat 

Sanur molihin labda karya mikukuhin piagem makadi “Uger-uger Desa 

Adat Sanur” malarapan astiti bhakti, byakta kararemin kelaksanayang 

ngawit rahina kawedar, nemonin Tilem Kajeng piodalan Bhatara Dalem 

Kadewatan Sanur, wara Sukra Paing, wuku Paang, asujo dwi suklanca, 

isaka warsaning loka marga dwara astining bumi, 1895. Manut masehi 

tanggal 31 Agustus 1973. Maka piteges daging ipun tan anangsal, gumanti 

nyanggra kawibhuhan panegara Indonesia sane madasar Pancasila saha 

UUD 1945. 

Kapurwaning pangaksama moga dirghayur tatastu astu, ayuwerdhi 

makadi hanane sane kawedar ring ajeng, maka wit larapan pasebhan krama 

Desa Adat Sanur prasidha mapidabdab sa-ubhaya ngerajegang “uger-uger” 

maka sepat siku patitis, manggeh ketah bawos awig-awig kadi ring sor.  

SARGA I 

ARAN LAN WEWIDANGAN DESA 

 

Pawos 1 

Aran 

 

Pakraman puniki kawastanin Desa Pakraman Adat Desa Sanur, Desa Sanur 

Kaja, Kecamatan Denpasar Selatan, Kabupaten Badung. Selantur ipun 

kabawosang ”Desa Adat Sanur”. 

 

Pawos 2 

Wewidangan  

 

(1) Wawengkon Desa Adat Sanur inggih punika : 

(1) Sisi wetan : Segara 

(2) Sisi kulon : Desa Adat Renon 

(3) Sisi lor : Subak Delod Sema, Desa Kesiman 

(4) Sisi kidul : Desa Adat Intaran 

 

(2) Kakuwub wewidangan desane, manut drestha : 

(1) Pupulan karang pumahan, sinanggeh palemahan Desa pakraman.  

(2) Setra, sawah, tegal, ring kakuwub wewidangan desa manggeh 

telajakan desa, sejabaning palemahan Desa pakraman.  

 

(3) Kawentenan Banjar-banjar ring Desa Adat Sanur, sekadi ring sor :  

(1) Banjar Adat Pekandelan 

(2) Banjar Adat Batanpoh 

(3) Banjar Adat Belong 

(4) Banjar Adat Buruwan 

(5) Banjar Adat Wirasana 

(6) Banjar Adat Tempekan Langon 

(7) Banjar Adat Tangtu 

(8) Banjar Adat Tegal Asah 

 

(4) Sewosan Banjar Adat ring ajeng, wenten Banjar magenah ring 

wewidangan Desa Sanur Kaja sane nenten manggeh Desa Adat Sanur, 

inggih punika : Banjar Anggarkasih lan Banjar Pengastian. 

(5) Sane dados kaanggehang Banjar Adat, paradene madrewe : Karang 

genah wewidangan, miwah Krama sakedik ipun 30 (tigang desa) 

kuren, Wastan Banjar, Kelihan/Parajuru, Kulkul, Bale Banjar, 

Pelinggih Ratu Gde Penyarikan. 

SARGA II 

PATITIS LAN PAMIKUKUH 

 

Pawos 3 

Dasar utawi Pamikukuh 

 

1) Pancasila miwah Undang-Undang Dasar 1945. 

2) Tri Hita Karana manut tatwaning Bhuwana Agung.  

3) Peraturan Daerah Propinsi Daerah Tingkat I Bali, Nomer : 6 Th. 1986 

tertanggal 25 Juni 1986. 

4) Uger-uger Desa Adat Sanur tanggal Masehi 31 Agustus 1973.  

Pawos 4 

Patitis 

 

1) Wit tatwa pinaka dasar ngerajegang Agama Hindu melarapan Panca 

Sraddha; gumanti astiti bhakti ring Ida Hyang Widdhi Waca.  

2) Ngemanggehang tatwa-tatwa pustaka, susila, tata krama 

upacara/upakara nganutin catur dresta. 

3) Nyejering tur ngemanggehang tatujon miwah ngelaksanayang Panca 

Yadnya. 

4) Ngupahayu pepatutan salwiring amongan-amongan panembahan wiadin 

salwiring padruwen Desa. 

5) Ngeraketang pasikian pidabdab nganutin salunglung sebayantaka, paras 

paros, sejeroning karya pasuka-dukan ring wawidangan Desa Adat 

Sanur, pingkalih peraketan ring wewidangan Desa Adat liyanan.  

 

SARGA III 

SUKERTA TATA PAKRAMAN 

 

PALET 1 

Indik Pakraman 

 

Pawos 5 

Indik Krama 

 

1) Warga Desa Adat Sanur inggih punika Krama sane mebanjar  ring 

wewidangan Desa Adat Sanut tur nyungsung Kahyangan Tiga Desa 

Adat Sanur. 

2) Manut linggihnyane warga Desa Adat Sanur kabinayang kadi ring sor:  

(1) Kulawarga sane megama Hindu wit pastika jenek mapumahan ring 

wewidangan Desa Adat Sanur tur nyungsung Kahyangan Tiga Desa 

Adat Sanur. 

(2) Kulawarga sane megama Hindu witnyane sakeng Desa Adat Sanur 

jenek mapumahan ring dure desa tur nyungsung Kahyangan Tiga 

Desa Adat Sanur. 

(3) Kulawarga sane megama Hindu witnyane sakeng dure desa, jenek 

mapumahan ring wewidangan Desa Adat Sanur tur nyungsung 

Kahyangan Tiga Desa Adat Sanur. 

(4) Sejaba punika sinanggeh tamiu. 

 

Pawos 6 

Tata Cara Mekrama Desa Adat Sanur 

 

1) Medasar ngewaris inggih punika preti sentana krama desa sane 

sinanggeh panyeledihin wiadin malarapan pawiwahan manut paetang 

mipil ring Banjar wiadin Desa Adat.  

2) Sang sakeng dure desa sane sampun meduwe tanah tur mapumahan 

magenah ring wewidangan Desa Adat Sanur megama Hindu tur samun 

masuwe 6 (enam) sasih inggih punika :  

(1) Madasar pinunas ngeraga antuk bukti pastika sakeng wed 

desannyane pecak, sang inucap patut nedunin makrama banjar.  

(2) Nenten medasar pinunas ngaraga, patut Kelihan Banjar sane 

ngawidangin ngentenin sang inucap. 

 

Pawos 7 

Swadharma lan Tategenan Krama Desa 

 

1) Swadharman Krama lwire : 

(1) Kawenangan utawi madwe pamatut mastikayang parajuru. 

(2) Patut mastikayang pamutus ngupadi sukertan desa sekala-niskala. 

 

2) Tategenan sane kamargiang lwire :  

Nyejerang tur ngemanggehang pasuka-dukan manut indik 

upacara/upakara Panca Yadnya kalih ala baya sane sampun ketah 

kamargiang ring desa dresta. 

 

Pawos 8 

Pikolih Krama Desa 

 

1) Wenang polih tirta ring Pura Kahyangan Tiga Desa Adat Sanur.  

2) Wenang polih setra. 

3) Wenang polih pangayoman jagabaya. 

4) Wenang nyelir miwah kaselir dados prajuru Desa Adat.  

5) Wenang ngemedalang pekayun sane ngelajerang mwah nincapang 

kahanan Desa Adat, kemawon mejalaran antuk Kelihan Banjarnyane 

sowang-sowang. 

6) Wenang polih leluputan yening : buta, lumpuh, buduh, sakit menahan 

miwah ruyud. 

 

Pawos 9 

Kararyanang makrama Desa Adat 

 

1) Sangkaning kararyanang : 

(1) Cendek yusa utawi lina. 

(2) Wiwit pinunas ngeraga. 

(3) Majalaran seantukan tan prasida kapidabdab mwah kapatutang 

solah prawertinnyane. 

2) Kararyanang makrama desa patut sejeroning paruman, makacihna 

ngewaliang pipil. 

3) Krama desa sane sampun kararyanang kasumekenang kelesa, kangkat 

ma-desa malih yenning sampun wenten mawaneng a masa tur sampun 

macihna tinut malih ring tata krama ring desa kasaksiang ring ajeng 

peparuman desa adat saha upacara/upakara nista, madya lan utama.  

 

PALET 2 

Indik Parajuru Desa 

 

Pawos 10 

Pepalihan Parajuru Desa 

 

1) Pepalihan parajuru Desa Adat Sanur madudonan sekadi ring sor :  

(1) Pinisepuh Desa Adat lwire : 

a. Kepala Desa Sanur Kaja 

b. Para Sulinggih 

c. Sinanggeh Griya Gede Sanur 

d. Para Pamangku Kahyangan Tiga Desa Adat Sanur 

e. Para Pangelingsir 

(2) Parajuru Desa Adat Sanur lwire :  

a. Bendesa Adat, pinaka panua 

b. Patajuh Bendesa, pinaka Wali 

c. Penyarikan, pinaka juru surat 

d. Sedahan, pinaka juru raksa wiadin pangetang arta brana druwen 

Desa 

e. Kasinoman, pinaka juru arah 

f. Kelihan Banjar Adat, pinaka pangliman 

2) Sane dados keanggehang parajuru Desa Adat luire : 

(1) Warga wed Desa Adat Sanur 

(2) Warga pecak dura desa, sampun ngeramanin Banjar wiadin Desa 

Adat Sanur sakedik ipun 10 (dasa) warsa 

(3) Mayusa sakedik ipun 30 (tigang dasa) warsa 

(4) Uning ring sastera, agama, dresta mwah rasan tatimkang tur tan 

nyingsalin pamargin Patitis lan Pamikukuh ring ajeng 

3) Ngadegang parajuru, kasudi sejeroning paruman Desa Adat Sanur 

malarapan dharma tatimbang. 

4) Parajuru kaadegang selamin ipun 5 (lima) warsa, sejawaning wenten 

parindikan sewosan, kangkat kasudi malih manut pararem krama, 

kaupasaksiang ring Pura Kahyangan Tiga. 

Pawos 11 

Swadharman lan Tategenan Parajuru 

 

1) Swadharmaning sasepuh lwire : kapatutang ngicening piteket-piteket 

wiadin pratiwimba inggian kasudi tan kasudi olih Bendesa Adat.  

2) Bendesa Adat wenang : 

(1) Nganggehang pangupahayu desa, makadi ngemargiang awig-awig. 

(2) Mastikayang sulur pakulawargan antuk ilikita, ngenanin utpati, 

stitit mwah pralina. 

(3) Nureksain salwiring karusakan amongan desa.  

(4) Maka duta desa majeng ring sapasira ugi.  

(5) Ngicenin pamatut ring wicaran warga desane. 

 

3) Patajuh Bendesa wenang : 

Nyeledihinin swadharman Bendesa Adat.  

 

4) Panyarikan wenang ngaremba Bendesa Adat :  

(1) Ngilikitayang salwiring parareman. 

(2) Makarya sewala patra mwah sane sewosan.  

 

5) Sedahan, wenang : 

(1) Ngetangan padruwen desa. 

(2) Ngutsahayang panincapan padruwen desa. 

(3) Ngokasang indik munjuk lungsur padruwen desa antuk ilikita 

pastika ring paruman. 

6) Kasinoman manut abot-dangan pakaryane ngamargiang pituduh 

Bendesa, lwire : 

(1) Madadauhan 

(2) Nyuwarayang tatengeran/kulkul 

(3) Nabdab genah paparuman, ngemedalang cane miwah sane sewosan 

 

7) Pangliman (para Kelihan Banjar Adat) wenang ngamargiang pituduh 

Bendesa Adat sane manut ring pidabdab Desa. 

 

Pawos 12 

Pikolih Sasepuh lan Parajuru 

 

Pikolih sasepuh lan Parajuru lwire :  

Polih laluputan 

Polih laba  

Sor singgih bacakan laluputan lan laba punika manut pararem Desa. 

 

Pawos 13 

Ngararyanang Parajuru 

 

Prajuru kararyanan utawi klesa saking ageman, melarapan :  

Lina (desa/padem) 

Pinunas ngeraga antuk jalaran pastika 

Sampun tugtug panamaya 

Kahiwangan sane mabuat, tur tan wenten malih pepatutan, keanggehang 

dados prajuru 

 

PALET 3 

INDIK PEPARUMAN 

 

Pawos 14 

Dudonan Peparuman 

 

1) Luwir peparuman Desa Adat, inggih punika: pasamuhan krama Desa 

wiadin pasamuhan Agung miwah pasamuhan parajuru.  

2) Pesamuhan Agung/Krama kawentenang satunggil Umanis Tilem 

Kajeng utawi ngenem sasih apisan, munggwing pasamuan prajuru 

padgatakala nganut pabuat paindikan sane pacang kabawosang.  

3) Tata sulur ngawentenang pasamuan :  

(1) Patut ngawentenang suwala patra rawuh ring prajuru/kelihan Adat 

Banjar miwah para pangelingsir adat sinanggeh pinisepuh desa.  



 9 

(2) Patut ngangge busana adat jangkep turmaning nyungklit keris, 

sejawaning pasamuan prajuru kengin mawastra saha majampuh.  

(3) Pasamuan puniki karihinin antuk ngaturang cane, canang lekesan 

miwah wangi-wangian. 

 

4) Saluiring pamuput bawos mangda kadasarin antuk paras paros miwah 

dharmaning tatimbang, prade paindikan mabuat sane tan prasida 

kapuputang patut nuwur para sulinggih wiadin guru wisesa.  

5) Prade tan prasida pangambilan pamutus bawos, swarane makehan 

sinanggeh pamutus, tur sowang-sowang banjar polih parimbangan 

swara manut akeh kramannyane. 

 

PALET 4 

Indik Tatengeran/Kulkul 

 

Pawos 15 

Tata Sulur Panepasan 

 

1) Tatengeran/kulkul sane wenten ring Desa Adat Sanur, lwire :  

(1) Kulkul Desa miwah kulkul Banjar. 

(2) Tatengeran Sekaa-sekaa 

 

2) Tata sulur panepasan pastika paswaran manut dresta, lwire :  

(1) Tengeran ring Kahyangan Tiga 

(2) Tengeran paruman Desa wiadin parajuru 

(3) Tengeran ka setra 

(4) Tengeran ka Panca-Baya 

 

Pawos 16 

Tata Sulur Swaran Tatengeran/Kulkul 

 

1) Swaran kulkul ciri wenten swakaryan ring Kahyangan swarannyane : 

Tulud siki (1) o-o-o-o-o-0... lambat. 

2) Tengeran paruman Desa wiadin parajuru : tabuh biasa nganutin wirama 

swarannyane : o-o-o-o-o-o-o lambat, o o o o o  gangsar. 

3) Tengeran sinalih tunggil wenten warga Desa Adat padem/seda / mati : 

swaran kulkul tulud siki (1) tabuh telu (3) o---o---o tugak. 

4) Tengeran keabu-baangan tulud : o.o.o.o.o.o.o.o.o.o. gangsar sesampune 

eep geni swaran kulkul lambat nyinahang aman. 

5) Tengeran wenten amuk : swaran kulkul bulus tabuh telu : ooo-ooo-ooo-

ooo-ooo-ooo-ooo-(ciri pitulung). 

6) Tengeran kemalingan swaran kulkul tabuh dua : oo-oo-oo-oo-oo. 

7) Tengeran Bulan/Surya kepangan swaran kulkul tulud nguntit :  

Tung-tit, tung-tit, tung-tit, tung-tit............................................  

selantur ipun kala punika Bendesa Adat maturan ring Ida Sang 

Sulinggih sopakaraning pawedan, Dupa, Sekar, wangi-wangian. 

 

PALET 5 

Indik Druwen Desa 

 

Pawos 17 

Pupulan Druwen Desa 

 

1) Padruwen Desa Adat Sanur kadi ring sor lwire : 

(1) Pelinggih Kahyangan Desa (Tri Kahyangan) saha busana sowang-

sowang. 

(2) Palaba pura. 

(3) Setra. 

(4) Munjuk lungsur artha brana. 

(5) Piranti Desa, minakasi wantilan. 

 

2) Padruweyan arta brana wiadin pelaba patut kewingunayang manut 

pararem desa. 

 

Pawos 18 

Dudonan Druwen Desa 

 

1) Padruweyan inucap ring ajeng tan kengin kapasahang, minakadi : 

kaadol, kasilurang, sajawaning kawingunayang manut pararem desa.  

2) Para jurune patut mastiyang kawentenang palaba/druwen Pura 

Kahyangan Tiga Desa Adat, mangda kasuratang ring sajeroning Eka 

Likita. 

 

PALET 6 

INDIK SUKERTAN PAMITEGEP 

 

Pawos 19 

Karang, Telajakan lan Tegalan 

 

1) Margi/jalan Desa mangda kepastiyang ring parajuru desa minakadi 

kelihan Banjar/Dusun, Bendesa Adat lan Kepala Desa Sanur Kaja 

(Guru Wisesa). 

2) Tan wenang ngambil margin desa, pacang ngenahin tetangunan, utawi 

ngeluwihin wates margi, wates karang miwah karang pumahan.  

3) Tukad-tukad sane kacihnayang sampun padem ring sejeroning desa 

pakeraman patut karisakin ring sang penyanding, tan dados ketandurin 

tanem tuwuh, utawi taru sane ageng miwah wewangunan.  

4) Sang ngemong telajakan mangde setata ngewentenang reresik ring 

telajakan utawi lebuhnyane sowang-sowang, tan ngerusak telajakan 

sane sewosan. 

5) Sowang-sowang karang utawi pumahan sane menyanding margi 

wenang madrebe jelinkingan utawi talikunde ring telajakan 

lebuhnyane. 

6) Tan wenang majajemuhan ring sajeroning Perhyangan miwah banjar.  

7) Tan wenang maalihan-alihan ring sejeroning pelemahan Pura, yan tan 

piuning ring sang Pamangku Pura utawi para juru Desa.  

8) Wenang sang inucap kapalungguhang olih para juru, kerama Desa lan 

keni pamidanda manut pararem desa. 

Pawos 20 

Indik Penyengker Karang 

 

1) Sehananing karang pumahan, patut :  

(1) Pastiyang wenten wates ipun 

(2) Mepemedalan karurung utawi kemargane (mangde tan wenten 

kebengbeng. Kelihan Banjar/Bendesa Adat patut ngutsahang karang 

margi kadi ring ajeng kawentenane sareng ring Kepala Desa Sanur 

Kaja (Guru Wisesa). 

2) Sehahaning kerama patut ngewatesin karangnyane. Wates karang sane 

majapitan patut kategen olih krama sane mahuluan kawates manut 

dresta. 

3) Panyengker/wates huluan kaler miwah kangin ring pumahan karang 

utawi tegal wenang ketempuhang abehnyane ring sang madruwe karang 

pumahan utawi tegal. 

4) Sinalih tunggil kramane patut miara kalih ngarisakin utawi mecikang 

panyengker wates huluan sisi kaler sareng sisi kangin pakarangan 

umah utawi tegal sane kagenahin/kadruweyang. 

 

Pawos 21 

Indik Pepayonan 

 

1) Taru mwah tanem tuwuh, tatanduran, sakalwire tan wenang naonin 

miwah mawinan pocol, utawi ngalebihin karang panyandingnyane. 

Prade wenten sapunika, wenang kasepatgantungin.  

2) Tanem tuwuh miwah tatanduran sane mebaya ring panyandingnyane. 

Panyepatgantungan wenang maren adepa agung ngajeroang saking 

wates. 

3) Tanem tuwuh/wit taru agung minakadi kelapa, bunut, suwar, bingin, 

poh miwah sane sewosan, sane jantos naonin pekarangan pumahan 

utawi tegal, sawah, padruwean anak sewosan utawi ngungkulin margi, 

olih sang mederebe tanem tuwuh punika, patut ngentebin carang 

tarune. 

4) Yan, sang madruwe karang pumahan utawi tegal, sawah, tan asapunika 

patut parejuru Desane malaksana nebtebin wit tarune punika.  

5) Sadurung malaksana sapatutnyane rihin, sang makekalih ngawentenang 

pidabdab adung bawos. 

6) Yaning wenten taru tuwuh, jantos ngenanin kabel listrik, telepon 

miwah sane sewosan ring margine/pekarangan, patut krama/para juru 

desane nyadokang ngerawuhang petugasnyane sowang-sowang, 

mangda ngentebin wit tarune punika, mangdane nenten marabaya 

benjang pungkur. 

 

Pawos 22 

Indik Wewalungan 

 

1) Tan kapatutan ngelumbar sakalwiring ubuh-ubuhan/wewalungan suku 

papat, kapekarangan anak lianan, napi malih ngeranjing ka sajeroning 

Parhyagan sejawaning ri kala mapepada.  

2) Wewalungan suku papat sane malumbar ngaranjing ring pekarangan 

anak lianan, jantos sang mederebe pekarangan punika ketiban 

pekobet/kerusakan, wenang sang madruwe wewalungan punika keni 

pemidande, kalaksanayang olih para juru Banjar/Desa. 

 

Pawos 23 

Indik Wewangunan 

 

1) Makarya panyengker tembok wates pumahan sane menyanding lawan 

karang Pura utawi Pura, patut mapaembang sakedik ipun 5 (limang) 

meter mangda sampunang nyapcapin panyengker Pura.  

2) Wewangunan patut ngangge asta kosala-kosali, asta bumi, 

sanistannyane nganutin patitis sekala – niskala tur manut pidabdab 

guru wisesa. 

Pawos 24 

Indik Baya lan Dusta 

 

1) Sahanan warga Desa prade uning wenten jadma malaksana dusta patut 

digelis utawi pra mangkin matur piuning ring Parajuru indik 

kawentenan Panca Baya upami : jiwabaya, artabaya, gnibaya, 

toyabaya, duracara ring Agama. 

2) Bilih mabuat kawentenang ipun sang uning patut digelis nywarayang 

tatengeran/kulkul Banjar manut ring pangelaksanan dustane, tur matur 

piuning ring sang madruwe wawenang (guru wisesa). 

 

Pawos 25 

Indik Penyanggran Banjar 

 

1) Pakaryan druwen sinalih tunggil kerama sane mabuat, tata 

penyanggrannyane, kasukserah ring Banjar sowang-sowang. 

2) Banjar wenang ngardi awig-awig, ngamanggehang tata krama/tata 

carane nyanggra pakaryan Krama Banjar munggah ring ajeng. 

3) Panyanggrane patut madarsana antuk arsa parama tulung ring sang 

makarya, tan maren miteketin krama ring Banjar miwah ring Desa.  

4) Bilih karyane dahat bobot Banjare wenang ngerereh penampih ring 

Banjar sewosan miwah Desa. 

5) Pakaryan sane patut kasanggera olih Banjar, sehanan karya sane 

ngeranjing ring bacakan Panca Yadnya, lwire :  

(1) Dewa Yadnya 

(2) Resi Yadnya 

(3) Pitra Yadnya 

(4) Manusa Yadnya 

(5) Bhuta Yadnya 

 

SARGA IV 

SUKERTAN TATA CARA AGAMA 

 

Palet 1 

Indik Dewa Yadnya 

 

Pawos 26 

Indik Kahyangan  

 

1) Kahyangan sane wenten ring wewidangan Desa Adat Sanur, kalih 

soroh lwire : 

(1) Penyiwian Desa 

(2) Penyiwian Pemaksan Desa Dresta 

2) Sane manggeh Penyiwian Desa Adat Sanur, inggih punika Pura 

Kahyangan Tiga, lwire : 

(1) Pura Puseh 

(2) Pura Desa/Bale Agung 

(3) Pura Dalem Ksetra/Mrajapati 

3) Sane manggeh Penyiwian Pemaksan Desa Dresta, inggih punika : Pura 

Dalem Kadewatan Sanur, kadruwe olih warih Grya Gede Sanur 

karemponin antuk Krama Banjar Adat lan utawi Pemaksan Tilem 

Kajeng ring Banjar Adat sowang-sowang. 

 

Pawos 27 

Abeh/Upahayu 

 

1) Sane patut keabehang/keupahayu utawi kebecikang ring sejeroning 

Kahyangan Tiga, lwire : 

(1) Pura Puseh, Pura Desa, lwire: 

a. Gedong Agung linggih Bhatara Brahma miwah Wisnu 

b. Gedong Sari linggih Pemahyun 

c. Bebaturan Capah linggih Pratiwi/Anantaboga 

d. Bebaturan Rong Solas linggih Pengenter 

e. Gedong sari linggih Ratu Sedahan/Anglurah 

f. Bebaturan linggih Ratu Ketut Balang Tamak 

g. Bale Tajuk 3 wungkul (pengapit Gedong) 

h. Bale Pawedaan 

i. Kori Agung miwah Kori Alit 

(2) Pura Bale Agung, lwire : 

a. Gedong Sari linggih Dewi Sri 

b. Gedong Sari linggih Bhatara Sadhana 

c. Bale Tajuk 

d. Bale Agung 

e. Candi Bentar lan Penyengker 

f. Bale Wantilan 

 

(3) Pura Dalem Ksetra/Mrajapati, lwire : 

a. Gedong Sari linggih Ratu Pemayun 

b. Gedong Agung lingih Bhatari Durgha 

c. Padmasari linggih Ratu Manik Swetha 

d. Bebaturan linggih Ratu Rangda 

e. Bale Tajuk (kalih wungkul) 

f. Bale Pawedaan 

g. Bale Gong 

h. Candi Bentar lan Penyengker 

i. Padma Capah linggih Hyang Mrajepati lan Tajuk 

j. Margi, palemahan ksetra, panyengker 

k. Margi ke Pura Dalem Ksetra 

(4) Sane kareremponin olih Pamaksan Desa Dresta ketah bawos 

Pamaksan Tilem Kajeng inggih punika Pura Dalem Kedewatan, 

lwire : 

a. Gedong Agung linggih Ratu Sasuhunan 

b. Gedong linggih Ratu Pemahyun 

c. Gedong Sari linggih Betara Rambut Siwi miwah Tajuk 

d. Bebanturan linggih Betari Gunung Agung (Giri Putri) 

e. Gedong Sari linggih Ratu Made 

f. Bebanturan Rong Solas linggih Ratu Pangenter 

g. Gedong Sari linggih Ratu Biang 

h. Gedong Sari linggih Ratu Manik Gni lan Tajuk 

i. Padma Sari linggih Ratu Lebuh Api 

j. Pelinggih Banas Pati Raja 

k. Bale Tajuk 3 (tigang) wungkul 

l. Bebaturan linggih Ratu Ketut Balang Tamak 

m. Tugu linggih Ratu Mas/Batan Kepuh 

n. Bale Yasa 

o. Sumur 

p. Bale Gong 

q. Bale Pawedaan 

r. Bale Pekemitan 

s. Kori Agung lan Apit Lawang linggih Ratu Ngurah Sambangan 

t. Kori Alit 2 (kalih) wungkul 

u. Panyengker 

v. Bale Kulkul 

w. Candi Bentar 

x. Bebaturan Taman Sari 

 

(5) Ring sajeroning palebahan Pura Dalem Kedewatan wenten 

pelinggih Pura Batur, sane keabehan antuk pamaksan, krama Desa 

Adat wenang medana punia, lwire :  

a. Gedong Tumpang Kalih linggih Betari Danuh 

b. Gedong Tumpang Tiga linggih Batara Batur Jati  

c. Bale Tajuk 2 (kalih) wungkul 

 

Pawos 28 

Pujawali 

 

1) Pujawali ring Pura Puseh/Pura Desa/Bale Agung, inggih punika 

Nemonin Rahina Budha Umanis Medangsia, kemargiang setunggil 6 

(nem) sasih. 

2) Pujawali ring Pura Dalem Ksetra/Mrajapati nemonin rahina 

Purnamaning Kapat Setunggil masa. 

3) Pujawali ring Pura Dalem Kadewatan Sanur, kawentenanne manut 

pangalantake Eka Sungsang ke Keliwon. Tilem Kajeng nemu 

penunggal ke I, II, III, miwah Saptaware, Pancaware, Triware 

pawukuan lwire: 

(1)  - Uku Merakih dina Buda Wage penanggal ka I 

 - Uku Merakih dina Redita Umanis penanggal ka I 

(2) - Uku Kerulut dina Waraspati Pon penanggal ka II  

 - Uku Kerulut dina Soma Keliwon penanggal ka II  

(3) - Uku Pahang dina Sukera Pahing penanggal ka II 

 - Uku Pahang dina Anggara Wage penanggal ka II 

(4) - Uku Pujut dina Saniscara Umanis penanggal ka III  

 - Uku Pujut dina Buda Pon penanggal ka III 

 - Uku Pujut dina Redite Keliwon penanggal ka III  

4) Midanganin, antuk ngelingan kanjek piodalan inggih punika sesampun 

uku medangsia, raris rawuh tilem ring penanggal nemu kajeng. Yening 

tilem nemu kajeng raris keanggen kajeng sane jagi rawuh.  

5) Pujawali ring Pura Dalem Kadewatan Sanur, setunggil enam sasih.  

Pawos 29 

Tata Cara Pujawali Kahyangan Tiga  

 

1) Munggwing upacara/upakara pujawali kaabotang olih krama Banjar 

sane mucuk. 

2) Pujawali madudus agung/alit patut keremponin olih krama Desa Adat 

manut ageng alit ipun. 

3) Satunggil pujawali kelaksanayang senistane makramen.  

4) Krama Desa Adat Sanur kasarengin olih para juru Banjar sowang-

sowang sami rawuh saha ngaturang sembah. 

5) Rikala memundut pretima/auban sakeng Grya Gede Sanur ka pura 

miwah sakeng pura mewali ke Grya Gede patut kaenterang olih para 

pemangku miwah parajuru Banjar sane polih mucuk, mangde pemargin 

upakarane trepti kaanter antuk tetanguran.  

Pawos 30 

Tata Cara Pujawali Tilem Kajeng 

 

1) Upakara-upakara piodalan ring Pura Dalem Kadewatan Sanur 

kaabotang olih Grya Gede Sanur. 

2) Upakara sane patut keremponin olih krama Pemaksan sane nyanggra 

pamargin karyane (mucuk), lwire: 

(1) Ngelaksanayang pemargin upacara pujawali manut dresta.  

(2) Kesanggra antuk tatanguran (gong gede) miwah wewali Baris 

druwe. 

(3) Krama pemaksan sami ngiring pemargin yadnya tur ngampil.  

(4) Pare pemangku-pemangku, pemekas Kahyangan Tiga, para Sadeg, 

parekulit, sami pada rawuh mundut Pratima, Auban, sakalwirnyane. 

(5) Parajuru Desa Adat patut ngenterang pemargin pujawaline mangde 

terepti. 

(6) Upakara sane patut keremponin olih banjar pamucuk, lwire : ulam 

kawas (50 tanding), gelar sanga (5 tanding), palakiwa bawi 

jangkep, ulam ayam berumbun, urab barak, putih, sate 60 (enam 

dase) katih, kulitan/kubang-kubang ayam berumbun 2 soroh, pitik 

penyambleh sakedik ipun 10 ukud. 

(7) Rikala pujawali patut karihinin antuk malelasti ke Segara.  

(8) Ring rahine manis wali tilem kajeng, patut kerama Banjar pemucuk 

kasarengin olih parajuru sami, ngawentenang aturan saji ke pura, 

pemargine saha peed karuntutin antuk tetanguran miwah krama 

sane lanang mabusana adat jangkep saha nyungklit keris.  

(9) Rikale memundut pretima/auban sakeng Grya Gede Sanur ke pura 

miwah sakeng pura mewali ke Grya Gede patut kaenterang olih 

para pemangku miwah parajuru Banjar sane polih mucuk, mangde 

pemargin upakarane trepti kaanter antuk tetanguran.  

 

Pawos 31 

Wewali 

 

1) Satunggil pujawali Dalem Kadewatan patut Krama Banjar Pemaksan 

ngaturan wewali. 

2) Wewali kalaksanayang ping 2 (kalih), inggih punika :  

Nemonin pujawali lan manis ipun, manut dudonan pararem krama.  

3) Prade wenten sewosang ring ajeng jagi ngaturan wewali, patut 

kaenterang olih parajuru/Bendesa Adat.  

 

Pawos 32 

Catur Cuntaka 

 

Bacakan Catur Cuntaka, lwire :  

1) Letuh, upami : Tulang (Walung), Getih (Rah), Bok (Rambut) lan 

sakalwire wiwitan watang/layudan Pitra Yadnya miwah sane sewosan.  

2) Cendala, upami : Buduh, Sakit Ila, Makrida tan manut genah miwah 

cendala sane sewosan. 

3) Panten, upami : Petita, Manak Salah, Panak Bebinjat sane durung 

kasinangaskara, Beling (Mobot) tan pawiddhi widana, keni kapisuh 

durung kaprayascita, Maling miwah sane sewosan.  

4) Sebel, upami : cuntaka Kapatian, wong istri Ngeraja Sewala durung 

abresih, Ngerorod durung tugtug waneng, Keruron, Maduwe Oka 

durung tugtug waneng miwah sane sewosan. 

 

Pawos 33 

Larangan  

 

1) Jadma sane kapastikayang keni Catur Cuntaka, tan kalugra ngeranjing 

kasajeroning palemahan Parhyangan Desa Adat Sanur. Krama sane 

manggihin jadma asapunika patut matur uning ring Parajuru 

Banjar/Desa, yan tan mapeuning kabawos roroman. 

2) Aturan sane kabawos leteh makai langkahin asu, kaceceb, mamisuh-

misuh ritatkala matanding (mekarya bebanten), kawiduhin, kekeh ayam 

miwah sane sewosan. 

3) Jadma mapi-mapi katedunin/kerawuhin tan sangkaning katuwur, 

wenang pintonin antuk masuci gni/asep, maduluran upacara/upakara.  

4) Para Pemangku tan keneng Cuntaka, sajawaning wenten kulawargin 

ipun sane marep seda/padem utawi atiwa-tiwa, keni cuntaka 7 (pitung) 

rahina. Yaning keanggehang Siwannyane seda/atiwa-tiwa, keni cuntaka 

12 (kalih welas) rahina. 

 

Pawos 34 

Panyisip 

 

1) Jadma sane tan kasawyaktiang (jati) katedunan/karawuhan wenang 

kadanda 1700 (siyu pitungatus) jinah bolong, saha ngaturang 

panyepuhan ring Pura. 

2) Wong istri sane nyaruang letuh ipun ngeranjing ka Pura, keni danda 

1700 (siyu ptungatus) jinah bolong, tur ngaturan panyepuhan.  

3) Para Pamangku sane kasinahang sebel, parade ka Pura sadurung 

maprayascita, wenang keni danda 1700 (siyu pitungatus) jinah bolong 

saha ngaturang panyepuhan. 

4) Prade jadma buduh/mamuduh ngeranjing ka Pura, patut Krama utawi 

Parajuru Banjar/Desa nulakang tur malungguhang ring sane madrebe 

pepatutane. Krama Desa miwah Pamaksan ngaturang pamarisuda 

kalaksanayang olih parajuru Banjar/Desa, kapuput antuk sang 

Sulinggih. Prade kauningin sang madrebe pepatutane wenang kadanda 

2500 (kalihtali limangatus) jinah bolong. 

5) Pura kamalingan, patut krama Banjar/Desa/Pamaksan ngaturang Guru 

Piduka miwah Caru Panca Kelud. 

6) Jadma makrida ring sajeroning Parhyangan, patut keni danda 5700 

(limangtali pitungatus) jinah bolong, saha ngaturang panyepuhan.  

7) Jadma munggah ring genah/linggih Bhatara, melinggih/ngelinggihin 

genah sane sinanggeh suci, patut keni danda 4500 (petangtali 

limangatus) jinah bolong, saha ngentosin prade wenten sane karusak, 

miwah ngaturang upacara/upakara manut dresta.  

8) Jadma adewa saraya/adewa yasa tan sapeuring Pamangku, keni danda 

lwire : 

(1) Krama/Pamaksan keni danda 2500 (kalihtali limangatus) jinah 

bolong saha ngaturang upacara/upakara manut pararem desa.  

(2) Wong Dura Desa keni danda 5500 (limangtali limangatus) jinah 

bolong saha ngaturang upacara/upakara manut pararem Desa.  

 

9) Krama Banjar/Desa/Pamaksan roroman, wenang danda 1500 (siyu 

limangatus) jinah bolong utawi manut pararem Desa.  

 

Pawos 35 

Tingkahe Ngeranjing ka Pura 

 

1) Yaning durung ical sengker cuntaka utawi sebelnyane tan kalugra 

ngeranjing ka pura. 

2) Krama Desa sane pacang ngeranjing ka Pura wenang nganggen busana 

adat manut dudonan. 

3) Sejabaning kadi inucap ring sor puniki minekadi : parajuru guru – 

wisesa sane ngelaksanayang swadharmannyane sowang-sowang 

kedadosan ngeranjing ka Pura tan saha busana adat.  

4) Tamyu dura desa pacang ngeranjing ka Pura risedekan pujawali utawi 

tan pujawali wenang ngangge busana jangkep tur resik.  

 

Pawos 36 

Indik Melasti Nemoning Sasih Kesanga 

 

1) Rikala melasti nemoning sasih Kesanga sami auban pralingga sane 

manut drestan Desa Adat patut nyarengin kalungayang ka segara.  

2) Linggih auban miwah pralingga kalaksanayang antuk pemangku 

khayangan Tiga miwah sane sewosan manut pituduh parajuru Desa 

Adat. 

3) Risampun puput pula – paline melasti, sami pada ngelingang linggih 

sowang-sowang manut dresta. 

4) Indik tata kramaning linggih pralinggan bhatara-bhatari miwah auban 

sane kangkat dados kalinggihang ring Bale Agung, manut 

kasumanggeman para pangelingsir sane rumawos rihin. 

5) Upacara pralingga-pralingga, auban-auban, arca-arca, sane manut 

pasang suruping sembah kelinggihang ring Bale Agung makadi: 

(1) Arca-arca, auban-auban Khayangan Tiga. 

(2) Arca-arca, auban-auban Pura Dalem Kedewatan, Batur, Gunung 

Agung, Rambutsiwi, Ratu Pamahyun. 

(3) Arca-arca, auban-auban sewosan Makadi : Pura Tanggunswan, Pura 

Surya Belong/Batanpoh, Pura Segara, Pura Kentel Gumi, Pura 

Madang Sakti, Pamerajan Agung Grya Gede Sanar, Pamerajan 

Gede Buruwan. 

 

Pawos 37 

Pamendakan 

 

1) Pamendakan kalaksanayang nemonin rahina Coma Wara Paing, Wuku 

Langkir. 

2) Pamendakan kamargiang olih krama banjar pamucuk manut dudonan. 

3) Tingkahe mamendak, nuhur auban/dewa – dewi ke Gerya Gede Sanar, 

raris kalungayang tur mamendak ke Pura Dalem Kadewatan Sanar 

kadulurin upacara/upakara sepatutnyane.  

4) Wus puput pula-pali, raris malih mawali masineb ke Gerya Gede 

Sanur. 

5) Pamargin upacara karuntutin antuk tetanguran. 

 

Pawos 38 

Indik Panyucian 

 

1) Sahananing upacara/upakara wenang thirtain rihin antuk thirtan Sang 

Sulinggih, miwah thirtan pamangku sane sampun ngamargiang 

kaputusan Sang Kulputih. 

2) Pamangku patut uning ring swadharmaning Sang 

Kulputih/Kesumadewa. 

Pawos 39 

Kramaning Mabusana 

 

1) Ritatkala pacang ngalaksanayang upacara/upakara Panca Yadnya, patut 

ngangge busana adat Bali. 

2) Dharmaning busana adat lwir ipun :  

(1) Karya suka-duka (kepatian); sane lanang ngangge wastra kalih 

salempot, sane istri nganggen wastra maambed utawi ubed-ubed. 

(2) Kundangan nganggen wastra kalih kampuh. Sane lanang dados 

madestar. 

(3) Muspa utawi ka Pura inggih punika : 

a. Sane lanang mabusana jangkep (mawastra makakancut nekep 

saking tengen, makakampuh-nyerapah nekep saking tengen, 

madestar yan majajanggar ditengen).  

b. Sane istri mabusana jangkep (rambut mapusung tagel, makwaca 

maambed, mawastra nekep saking kiwa). 

3) Sewosan dharmaning busana ring ajeng kawentenannyane manut 

dudonan dresta. 

PALET 2 

INDIK RESI YADNYA 

Pawos 40 

Indik Sulinggih 

 

1) Sang pacang mapodgala/dwijati, wenang nunas pamatut ring Kelihan 

Banjar/Desa Adat (Bendesa Adat), Parisada utawi Guru Wisesa.  

2) Sang pacang mapodgala/dwijati, mangda madruwe Nabe. 

3) Parajuru Desa inucap patut sareng nureksa, mangda sulur kalih 

pamargine jati manut kecaping Agama. 

4) Sane patut katureksa pinih ajeng kaceda angga miwah kasucian ring 

pakraman banjar miwah desa. 

5) Parajuru Desa inucap sareng nyaksinin pamargin upakarane manut 

dresta. 

6) Parajuru Desa patut nuntun saha ngamanggehang manggalaning krama 

desane, lan mikukuhin kasucian linggih Ida Sang Para Sulinggih ring 

wewidangannyane. 

Pawos 41 

Indik Pinanditha 

 

1) Pawintenan utawi podgalan 

 Sang pacang mawinten/mapodagala maka buatang pacang 

ngemangkunin, nyonteng, pacang ngenterang yadnya, patut masadok 

ring Kelihan Banjar utawi Bendesa Adat.  

2) Parajuru inucap patut mikukuhin, nitenin mangda pamargine manut 

ring kekecap miwah Dresta. 

3) Yan tan terima ring tatiwak parajuru inucap dados nunas pamatut ring 

sang rumawos ring Parisada utawi Guru Wisesa. 

 

Pawos 42 

Indik Pamangku 

 

1) Ngadegang Pamangku Kahyangan Tiga, manut dudonan: 

(1) Santana 

(2) Mapinunas pamuwus 

(3) Perarem krama desa adat 

2) Sesampun madeg pamangku saha upakarane, yaning malih ngambil 

rabi sampun puput masakapan, wenang ipamangku nyepuh raga, 

ngaturang panyepuhan ring Pura saha Istrinnyane/Rabinnyane taler 

sareng masepuh, mawinten, pateh kadi lanangnyane.  

3) Pamangku sane pacang munggah ring palinggih-palinggih jagi 

maturun, mareresik, ngaturang pasucian, mapalawa, maceniga, 

nyaksenin banten, patut mabusana Adat bresih. 

4) Pamangku sane tan asapunika kadi ring ajeng dados kararayanang 

pamadegannyane kadi pamangku kabawos karered ring sanak 

pamangku. 

5) Swadarman pemangku lwire: 

(1) Ngenterang upacara piodalan ring kahyangan utawi ring 

Parhyangan sowang-sowang manut dudonan. 

(2) Pamangku tan kepatutang salab-sulub, yan mamurung wenang 

pamangku inucap nyapuhin raga. 

(3) Pamangku patut malajahin kaputusan Sang Kulputih indik mantra 

pangastawa ring dewa. Pemangku sane tan uning ring sastra 

wenang ngangge rerambangan/sesapan sane patut nganggen atur 

Bali. 

Pawos 43 

Tata Titi Pamangku 

 

1) Parajuru patut mastiyang pemangku-pemangku sane kengin munggah 

tedun ring pelinggih/kahyangan desa miwah ngiyas pralinggannyane. 

2) Sajabaning kepastiyang kadi ring ajeng patut taler kapastiyang sang 

sane wenang dados petapakan-petapakan, utawi ilen-ilen sane patut 

pingtan kasuciannyane. 

3) Parajuru tan maren nureksa mangda pamangku ajeg nganutin 

sahananing laksana tur nyihnayang kasucian. 

4) Parajuru patut mastiyang indik upakara piodalan/pujawali ring 

Kahyangan Tiga Desa Adat Sanur, miwah aci-aci ageng utawi alit, tur 

kalaksanayang olih krama Banjar/Desa.  

 

PALET 3 

INDIK PITRA YADNYA  

 

Pawos 44 

Atiwa-tiwa lan Atma Widana 

 

1) Pamargin atiwa-tiwa kalih soroh kawentenannyane lwire: 

(1) Sawa-wdana (Sawa Prateka) 

(2) Sawa Prateka (Nyawang) 

 

2) Pamargin upakarane nista, madya, utama lwire :  

(1) Sawa-Widana (Ngewangun/Mabea) 

(2) Pranawa 

(3) Sawa Prateka 

(4) Nywasta (nyapuh) 

 

7) Pamargin upakara Atma-Widana, 4 (petang) soroh kewentenan-nyane 

lwire: 

Memukur 

d. Catur muka 

e. Catur rebah 

f. Mabuluh 

g. Ngangseng  

Ngaligia, catur muka ping tiga (3), upakara ngentosin 

Ngaluwer, catur muka ping roras (12), upakara ngentosin  

Ngaluwer Madewa Yadnya, Catur Muka ping petang dasa kalih (42), 

upakara ngentosin. 

Pawos 45 

Kapatian Rare Akupak 

 

Sane kabawos ngaletehin jagat manut tutur Padma Udani : 

”Rikalaning wenten kapatian anak alit sadurunge akupak tan wenang 

kenekesan ring umah/desa, nyantos lemengan”.  

Yanning wenten krama kumekesing sawaning rare inucap ring ajeng 

mamurug wenang kadanda sajawaning wenten paetangan sewosan olih 

parajuru Desa. 

Wenang murug mendem yan rahina wengi pejah tan memilih ala-ayuning 

dewasa, margiang pendem ka setra wengine punika.  

Tirta panglukatannyane, masarana bungkak nyuh gading madaging tigang 

(3) muncuk daun bingin, pinuja olih sang sadaka.  

Sawa punika karingkas antuk wastra kuning, raris pendem ka setra.   

 

Pawos 46 

Kapatian Kabebeng 

 

Kapatian ngadut manik, ketah bawos padem kabebeng patut kaembasang 

riyin antuk usada (operasi), upakarannyane manut dresta. 

Pawos 47 

Salah Pati/Ulah Pati 

 

1) Yaning wenten jadma salahpati, manut tatwaning Sang Hyang 

Aricanda, wenang wehin tirta olih sang Sulinggih, sakewanten tirta 

penyaberan, pinake pebersihan, miwah sawa punika tan dados 

kainepang ring umah. 

2) Ngulahpati lwire : 

(1) Mati asuduk sarira 

(2) Mati aken-akendat 

(3) Mati sumehasing sarira 

 

3) Sengker mapendem salah pati utawi ngulah pati pendem ring setra 

tigang (3) masa wawu dados prateka, manut panugrahan sang 

sulinggih. 

 

Pawos 48 

Setra/Tunon 

 

1) Sang pacang nganggen setra/tunon patut nunas bawos ring Kelihan 

Adat utawi Bendesa, pangalaksananyane manut kadi dresta, miwah 

pituduh parajuru. 

2) Krama desane patut ngemanggehang mangda sehanan letuh setrane tan 

wenten ngelalah kabakta ka desa pakraman, bilih-bilih ka Parhyangan. 

3) Prade wenten jadma pacang nunjel sawa, miwah mendem ring setra 

pakraman, boya sawa warga desa, nenten ngelempasin pawos 45, 46, 

47, patut nawur panukun bangbang/setra siyu jinah bolong, artha 

inucap ka dadosang druwen desa adat tur mawaneng a masa yan 

mapendem. 

4) Sewosang ring jadma Agama Hindu, nenten kelugra mendem utawi 

nunjel sawa ring setra pekeraman. 

 

Pawos 49 

Indik Pamangku Pejah 

 

1) Sinalih tunggil dane pemangku Kahyangan Tiga Desa Adat Sanur 

yaning padem, patut keabenang tur keabehang olih Desa Adat Sanur.  

2) Indik upakara pengabenannyane manut Tri Semaya sinalih tunggil, 

upacara Nista, Madya, Utama. 

3) Indik Panyanggra/pangalaksanannyane ka margiang olih banjar sane 

nguwub. 

Pawos 50 

Garubug Desa 

 

1) Ngutang sawa ka setra, rikalaning garubug, serahina wenten jadma 

pejah/mati, kabeletang antuk yudha ageng, rikala punika wenang 

murug ngutang sawa ka setra tan ngetangang padewasan.  

2) Nganutin tatwa sastra Roga Sangara Bumi, tan wenang Nginepin sawa 

ring pumahan sowang-sowang, buncangan sawa punika pramangkin. 

Taler prade wenten sawa sasekehan ring pumahan, mangda taler 

kabuncangan sawa punia ka setra pramangkin. 

Pawos 51 

Cuntaka Kapatian 

 

1) Kramaning catur cuntaka manut dresta linggih kramane sowang-

sowang. 

2) Jadma padem babenehan cuntakannyane masuwe sa rahina.  

3) Kapatian rare durung kepus pungsed, sang ibu Cuntaka a sasih pitung 

(42) rahina, sang ayah tigang rahina. 

4) Cuntaka Banjar pakraman, masengker tigang (3) rahina.  

Pawos 52 

Indik Kekeran Desa  

 

1) Ngamargiyang pasuka-duhkan ring upacara/upakara Panca Yadnya ala-

baya sekadi sane sampun lumbarah memargi manut dresta.  

2) Sapratingkahe ngutang sawa/atiwa-tiwa, saha rahina sane tan dados 

marginin atiwa-tiwa inggih punika kadi ring sor, lwire :  

(1) Budha Keliwon 

(2) Budha Umanis 

(3) Budha Wage 

(4) Saniscara Keliwon 

(5) Anggarkasih 

(6) Perwani 

(7) Purnama 

(8) Tilem 

(9) Ngirim Wangke 

(10) Ngelangkar Watang  

(11) Pemendakan Agung 

(12) Rikalaning Betara Kantun Nyejer 

(13) Piodalan/Linggih pararahinan ring Pura Dalem Kedewatan  Sanur 

(Tilem Kajeng)  

3) Sewosan ring rahina kekeran ring ajeng, wenang mendem sawa.  

4) Tan kadadosan nginepang bangbang utawi ngurugang bangbang.  

5) Tan dados ngagah wangke sane kabawos mati bener sadurunge tutug 

waneng a masa, sajaba sane wenten ngangking.  

6) Nyekeh sawa tan dados langkungan ring a masa.  

7) Krama desa sane maderebe kapatian (mati bener) mapakayun pacang 

atiwa-tiwa, kangkat ngambil sengker sajeroning pitung rahina tan 

ngawilangin dewasa, nanging taler wenten panugrahan saking Sang 

Sulinggih, nganutin pawos 52.2 sapratingkahnyane ngutang 

sawa/atiwa-tiwa, dina kekeran. 

8) Prade wenten sane mamurug patut katiwakin pamidanda agung alit 

manut pamutus pararem desa. 

9) Prade ngelantur sawanr kapendem, katunjel/kaabenang ring rahina 

kekeran desa, wenang keni pamidanda, lwire :  

10) Tan kapatutang mendem sawa ring sajeroning desa pakraman 

wewidangan Desa Adat Sanur, riantuk kebawos ngeletehin desa 

pakraman. 

11) Rikalaning rahina kekeran Desa, kawenangan mendem sawa minakadi :  

(1) Sawa Rare Akupak, durung kepus pungsed. Pawos 45.  

(2) Rikalaning jagad gerubug, renten yudha ageng. 

(3) Salah pati, ngulah pati kamargiang saha nyilib (wengi) tan dados 

nywarang tatengeran/kulkul. 

 

Pawos 53 

Indik Pakingsan Ring Gni 

 

1) Tingkahe makingsan sawa ring gni utawi ring setra tan nganti a masa 

patut ka prateka. 

2) Sengker pakingsan sawa ring setra, matur piuning ring Ida Sanghyang 

Mrajapati tan nganti a masa pacang agawe amrateka sawa, 

upakaramnnyane maduluran pejati.  

PALET 4 
INDIK MANUSA YADNYA 

 
Pawos 51 

Tata Titi Manusa Yadnya  
 
1) Upakara/upacara Manusa Yadnya kawentenan ipun lwire:  

(1)   Pawiwahan :  Upacara-upakarannyane : mabiyakala 
mawidhi widana lan majejauman. 

(2)  Ngidam/Mobot :  Upacara-upakarannyane mawasta 
”Pangerujakan” masadhana wohwohan 
manut Sang Rasa (manis, pahit, pakeh, sepet, 
masem lan pedes). 

(3)  Mobot :  Upacarannyane ”Magedong-gedongan”, 
kalaksanayang ritatkala bobotnyane sampun 
mayusa 5 (limang) bulan (175 rahina).  

(4)  Ngamedalang Oka :  Ngawenteng upakara ”Mapag Rare” antuk 
banten dapetan saruntutan ipun, miwah 
mendem ari-ari (yaning lanang ring tengen, 
yan istri ring kiwa lawang paturon). 

(5)  Kepus Pungsed :  Upacara-upakarannyane banten mapenelahan 
: banten labaan sang ibu, banten kumara 
magenah ring pelangkiran sane megantung, 
miwah banten ari-ari ring sanggar cucuk 
manut dresta. Kepusan pungsede wadahin 
sirepnyane utawi batan galar anggen 
sasikepan. 

(6)  Tutug Kambuhan :  Upacara – upakara anake alit rikala mayusa a 
sasih pitung rahina (42 rahina) ngicalang 
sebel kandel makadi upakaran sang ibu, 
banten ”Pasuwugan” miwah banten 
”Pacolongan” saruntut ipun. 

(7)  Tigang Sasih :  Ritatkala anake alit mayusa tigang sasih (105 
rahina), kawentenang upakara ”Nyambutin”, 
kadulurin antuk banten ”Pangelepas Aon”, 
nyuratang wastan anake alit miwah upacara 
”tuwun di Pane” ngilehin lesung. 

(8)  Ngotonin :  Rikala anake alit mayusa 6 (enem) sasih 
(210 rahina) kawentenang upacara – upakara 
lwire : 

   a.  Upacara pawetuan (kalaksanayang 

satunggil wetonnyane 210 rahina). 

   b.  Upacara Tuwun Tanah. 

   c.  Upacara Mapetik/Magundul. 

   d.  Upacara Pamayuh oton manut Pratiti 

sambut pada. 

(9)  Tumbuh Untu :  Upacara ngempugin. 

(10) Ketus Untu :  Upacara Makupak, matemuang Sad Rasa. 

(11) Matusuk Kuping  :  Kalaksanayang sesampun anake alit mayusa 

8 (kutus) oton utawi 5 (limang) masa.  

(12) Menek Daha :  Upacara ngalinggihang Hyang Semara Ratih, 

yan lanang mawasta ”Ngaraja Singa”, yan 

istri mawasta ”ngaraja Sawala”. 

(13) Metatah :  Upacara-upakara ”Mapandes” manut dresta 

nista madya utama, tatujon ipun ngicalang 

Sad Ripu inggih punika : kama, loba, mada 

(punyah), moha (bingung), krodha, matsarya 

(irihati). 
(14) Nganten :  Upacara-upakara ”Ngenteg Pulu”. 

 
2) Upacara/upakara ring ajeng kalaksanayang manut niste, madya, utama, 

madasar antuk kecaping sastra agama miwah dresta sajeroning ring 
Desa Adat Sanur. 

 
PALET 5 

INDIK BHUTA YADNYA 
 

Pawos 55 
 
1) Bhuta Yadnya inggih punika upacara-upakara byakala ring pertiwi lan 

Kahyangan, sarwa prani saha upacara-upacara ring babhutan. 

2) Upacara pabyakalan ring sarwa prani, lwire :  
(1) Ring sarwa tumuwuh, rikala Tumpek Pengatag (Saniscara Kliwon 

Wariga). 
(2) Ring sarwa ingon-ingon rikala Tumpek Andang (Saniscara Kliwon 

Uye). 
(3) Upacara pakalan-kalan manusa anut widana, kabawos pabyakalan.  
 

3) Upacara pabyakala ring pertiwi, kahyangan lan babhutan kawastaning 
macaru. 

4) Pacaruan inucaping ajeng nista, madya, utama manut wiguna lwire :  
(1) Caru Ekasata 
(2) Caru Pancasata 
(3) Caru Pancasanak 
(4) Caru Resigana 
(5) Caru Pancakelud 
(6) Caru Wrespatikalpa 
(7) Caru Tawur Agung 

5) Sejawaning kadi ring ajeng kawentenang upakara :  
(1) Majot-jotan utawi yadnya sesa ngaberan sawusan ngerateng.  
(2) Pasegehan sakalwire, Maradi sega mancawarna ngaliwon. 
(3) Pacaruan ring lebih pumahan krama sowang-sowang nemoning 

Tilem Sabih ka 6 (nem). 

Pawos 56 
Tawur Kesanga 

 
1) Ngangken ngawarsa rikalaning Tilem Sabih Kesanga, kawentenang 

Tawur Kesanga, karuntutin antuk ngarupuk, makacihna nundung 
Bhuta-kala, tur mapag rahina panyepian benjangnyane. 

2) Indik pacaruan, rikala ngalaksanayang tahúr Kananga, manut dresta, 
inggih punika : 
(1) Caru Pancasata ring Bale Agung 
(2) Caru Ekasata ring Bale Agung 
(3) Ring sowang-sowang lebih pumahan caru pamagpag wadwan Ratu 

Gde. 

3) Rikala pacang ngalasti ka segara, mangda krama banjar sane 
nyanggra/mucus Ngaryanang genah upakara pamelisan, saha penjor.  

4) Yaning yadnyane maweweh utawi mapakelem ka segara agung, patut 
karemponin olih Desa Adat manut ageng alit yadnyane.  

5) Upacara panyapian sane kamargiang antuk krama Desa, ketah bawos 
”Catur Berata Panyepian” lwire :  
(1) Amati gni, tan kengin nyambut karya 
(2) Amati karya, tan kengin nyambut karya 
(3) Amati lalungan, tan kengin maleluwasan 
(4) Amati lelanguan, tan kengin maoneng-onengan, maswara gora, 

miwah sapanunggilannyane 

6) Paberatan inucap kamargiang sakeng semeng (endag surya) ngantos 
benjang semengannyane (endag surya malih) masuwe 24 jam. 

7) Sang mamurug Berata Panyepian inucap ring ajeng keni pamidanda 
manut pararem Banjar/Desa, kamargiang antuk petelik (pacalang desa) 
sane kasudi olih Banjar/Desa. 

8) Rikalaning Ngembak Gni, maka cihna pangawit Icaka Warsaning 
Loka, patut sowang-sowang warga Desa sami ngaksama/masila krama.  

 
SARGA V 

SUKERTA TATA PAWONGAN 

 

PALET 1  

INDIK PAWIWAHAN 

 

Pawos 57 

Dudonan Pawarangan 

 

1) Pawiwahan inggih punika patemoning purusa pradana, malarapan 

panunggalaning kayun suka cita, patut saha widhi widana, kadulurin 

antuk Tri Saksi inggih punika :  

(1) Dewa Saksi 

(2) Butha Saksi 

(3) Manusa Saksi, minakasi parajuru Banjar/Desa Adat  

2) Pangalaksananan pawiwahan lwire : 

(1) Papadikan, kamanggala antuk pakraman. 

(2) Ngerorod/merangkat, kambil anake istri (luh) rihin wawu 

kakrunayang. 

(3) Nyeburin utawi nyentana inggih punika sane istri (luh) mawak 

purusa, sane lanang mawak pradana saha upakara. 

(4) Mapakardi/jejangkepan inggih punika patemon sangkaning wetu 

saking wit manahang tuanipun sowang-sowang macasar saking wit 

pakula wargan. 

3) Pamargi papadikan panut makta “Basan Pupur” (paweweh sarwa mule) 

ring sang istri (luh), maka cihna bawose sampun anut.  

4) Ngerorod manut dresta kapatutang minakadi sang lanang ngamargiang, 

lwire : 

(1) Pangelukuan, ngawentenang utusan mejatiang ring sang istri (luh) 

rikala wengi, saha makta sundih utawi lampu.  

(2) Yaning renten pakewuh, dados majalaran antuk sewala patra, 

katiba ring reraman anake istri (luh) majalarang Kelihan 

Dinas/Kepala Desa/Lurah. 

 

5) Sesampun tingkah pangelukuan puput kamargiang, pepatutan sang 

lanang ngawentenang panyedek ring pepatutang anake istri (luh), indik 

pacang ngawentenang upacara pasakapan/pawiwahan.  

6) Risampun puput pawidhi-widanannyane, malih ngawentenang 

panyedek indik pacang ngunya/mantuk ring pumahan anake istri (luh), 

saha upakara-upakara pejati/majejauman, ring kawitan mepamit, saha 

upakara sewosan manut dresta. 

7) Pawiwahan marep ring lyan agama, patut kaparisudha rihin, nganggen 

upakara-upacara Tutug Kambuhan, Nyambutin lan Pawetuan, manut 

nista, madya, utama. 

8) Asumundung angelangkahi karang hulu nenten kamargiang malih, 

sakewanten tan ngirangin pikayunan sang sane katiben paindikan 

punika ngawentenang upacara patiwangi, kapuputang ring Bale Agung.  

 

 

 



 32 

Pawos 58 

Indik Kapelegandang 

 

1) Pawiwahan tan kapatutan minakadi :  

(1) Ngerorod kapelegandang 

(2) Ngerorod kala rahina lemah 

Pepatutan sang istri (anake luh), wenang ngawentenang panegteg, 

kasarengin antuk parajuru Desa Adat, miwah Kelihan Dinas/Kepala 

Desa/Lurah (Guru Wisesa) pinaka saksi.  

 

2) Yan sampun macihna sang istri (anake luh) sangkaning tan tresna ring 

sang lanang, sang istri (anake luh) patut kapalasang, saha sang lanang 

kening danda manut pararem Desa tur kapiuning ring Guru Wisesa.  

 

Pawos 59 

Indik Bobotan 

 

1) Yaning renten anak istri robot sadurung makurenan, wenang 

reramannyane maritetes saha nyadokang ring parajuru banjar/desa.  

2) Risampun kajantenang tur kabyaktayang anake lanang sane ngawe 

bobotannyane olih parajuru Banjar/Desa, raris katiwakang pamatut 

bawos, mangda sang istri (anake luh) sane robot punika kasakapang 

lawan anake lanang sane ngangkenin, saha upakara sepatut ipun.  

3) Prade parajuru nenten mresidayang nyantenang sapasira – sapasira 

sane ngardi bobotan punika, patut kapiuning ring guru wisesa.  

4) Prade renten wicara ring parabian, patut parajuru Banjar/Desa upeksa 

ring kawentennyane. 

 

Pawos 60 

A g a m i a g a m a n a  

 

1) Agamiagamana, inggih punika pangambilan/pawiwahan sane tan 

dados, riantukan nenten manut ring sasananing sastra Agama makadi: 

(1) Ngambil sameton wit ibapa/ibu 

(2) Ngambil sameton, miwah sameton lian biang 

(3) Ngambil oka, miwah oka kewalon 

(4) Ngambil mantu miwah matua 

(5) Ngambil cucu saking mantu 

(6) Ngambil ibu/ibu kewalon 

 

2) Yan prade renten ngamargiang Agamiagamana pangambilan punika, 

patut kapalasang, semalih sang amurug patut ngawentenang 

pamarisudhan Desa. 

Pawos 61 

Salah Timbal 

 

1) Salah timpah inggih punika masanggama ring wewalungan. 

2) Sahananing pamargi sinanggeh duskreta ngaletehin Desa, lwire :  

(1) Agamiagamana sane katelanjur. 

(2) Salah timbal/masanggama ring wewalungan 

3) Sahananing sane sinanggeh lempas manut ring Agama, makadi ucap 

sastra ring Purana Agama, Roga Sangara Bumi, Tutur Dandang 

Bungalan, Widhi Papincatan, Widhi Sastra miwah Siwa Sasana, rikala 

kacihnan singsal patut ngamargiang pamarisudhan bumi, 

pamrayascitaning rat ring Desa Bale Agung.  

PALET 2 

INDIK NYAPIAN  

 

Pawos 62 

Pudonan Nyapian 

 

1) Palas marabian renten tigang soroh, lwire : 

(1) Nyapian riantukan balu 

(2) Nyapian malarapan antuk wicara 

(3) Nyapian mulih daha, mawaneng atiban saha tan kasangonin olih 

lanangnyane sampun dados kawastanin nyapian bener 

2) Palas marabian antuk wicara, patut nunas pailikitan pamutus nyapian 

ring Guru Wisesa, raris sang lanang mapiuning ring Kelihan Banjar, 

kalanturang olih parajuru nyiarang kawentenannyane ring Desa.  

 

Pawos 63 

Nyapian Adung Makurenan Malih 

 

Prade riwekas sang palas, kacihnan adung malih tur pacang mawiwaha, 

patut ngamargiang upakara pawiwahan manut pawos 57. 

 

Pawos 64 

Indik Balu 

 

1) Swadarmaning balu wadon, maduwe pepatutan makadi ring sor :  

(1) Ngwasayang waris, pagunakayan, tan kengin ngadol, ngadeang, 

makidihang, sajawaning renten kabebasan sakeng pianaknyane. 

Prade pianaknyane kantun alit, patut kaputus olih kulawarga 

sakeng purusa sane pinih nampek. 

(2) Kengin ngedih santana, prade sampun wenten paigum/pidabdab 

kacumponin antuk kulawarga sinanggeh purusa.  

(3) Kawenangan mawiwaha/makurenan malih, prade sampun polih 

paigum sakeng pianaknyane daha/taruna utawi kulawarga purusa 

pinih tampek pradene pianaknyane kantun alit-alit. 

 

2) Swadarmaning balu lanang manut dresta.  

 

PALET 3 

INDIK SENTANA 

 

Pawos 65 

Dudonan Sentana 

 

1) Munggwing santana wenten kabawos :  

(1) Pratisantana 

(2) Santana paperasan 

2) Prade wenten embasan bobotan tan sangkaning pawiwahan, mangda 

sane kabawos astra miwah babinjat tan sinanggeh ngeletehin Desa, 

patut kawentenang upakara pamrayascita ring Bale Agung.  

3) Sane kabawos Astra inggih punika embasan bobotan tan sangkaning 

upacara pawidhi widanan. 

4) Sane kabawos panak babinjat inggih punika embasan bobotan tan 

wenten ngangkenin. 

 

Pawos 66 

Indik Sentana 

 

1) Mangda kapatut, ngidih sentana punika patut kakaryanang upakara 

pamerasan makadi saksi sekala niskala.  

2) Sapa sira ugi krama sane ngangkat sentana, patut ngawentenang 

pesadok ring prajuru, sekrangnyane asasih sadurung pamerasan.  

3) Selanturnyane kelian patut nyiarang ring Desa/Banjar, sapasira rumasa 

tan lila mangda nyadokang ring kelihan sanistane awuku sadurung 

kakaryanang upakara pamerasan. 

4) Ring pakobat utawi tan cumpu ring pengangkatang inucap, kelihan 

Desa/Banjar mangde gelis mawosin saha micayang pamutus manut 

dresta miwah pararem. 

Pawos 67 

Kramaning Mameras  

 

1) Prade sakeng pawiwahan tan ngawentenang santana, kadadosang 

ngedih santana maka dasar paigum kulawarha saha upasaksi sekala 

niskala, kabawos santana paperasan. 

2) Prade wenten krama pacang ngedih santana, patut ngawentenang 

pasadok ring parajuru Banjar/Desa sanistane a sasih sadurung dewasa 

pamerasannyane. 

3) Rikala punika patut sang Kelihan Banjar, ngabyaktayang ring krama 

Banjar sami. 

4) Prade wenten krama tan lila ring anake sane pacang kaidih kanggen 

sentana utawi nyantulin kramane sane pacang ngedih santana punika, 

patut nyadokang ring Kelihan Banjar sanistane a wuku sadurung 

upacara pamerasannyane. 

5) Ring pakobet utawi tan cumpu ring pangedihan inucap, Kelihan Banjar 

mangda digelis mawosin saha micayang pamutus dresta miwah 

pararem. 

 

Pawos 68 

Dudonan Ngedih Santana 

 

1) Sulur mangda dados ngidih santana lwire :  

(1) Megama Hindu 

(2) Yusane alitan ring sang ngedih 

(3) Ka pertama kaidih kulawarga sakeng purusa, prade tan wenten 

kengin ngedih sakeng kulawarga pradana, yan taler tan wenten 

kadadosang sakeng anak sewosan, kemawon mangda patungilan 

soroh 

(4) Ngedih santana kengin lintangan ring a diri, yadiastun lanang utawi 

istri 

2) Ngedih santana/pamerasan sane sinanggeh puput lwire : 

(1) Sampun mawidhi widana tur kailikitayang antuk Guru Wisesa.  

(2) Kaupasaksinin antuk parajuru Banjar/Desa lan Guru Wisesa.  

(3) Kelihan Banjar patut nyiarang ring paruman Banjar miwah paruman 

Desa. 

PALET 4 

INDIK WARISAN 

 

Pawos 69 

Kramaning Warisan 

 

1) Warisan inggih punika tetamian artha-brana miwah ayah-ayahan/abot 

tatinggalan sang lampus. 

2) Sane dados kawarisang lwire : 

(1) Druwe/Druwe Tengah, minakadi karang pumahan, tegal, sawah, 

sanggah/pamerajan. 

(2) Hutang wiadin piutang. 

(3) Ayah-ayahan Banjar/Desa. 

 

3) Kabawos wenten warisan, prade : 

(1) Wenten pawaris utawi sang mapiturun. 

(2) Wenten pangawaris utawi pangelingsir.  

(3) Wenten artha – brana, tategenan utawi ayah-ayahan sane 

kawarisang. 

 

Pawos 70 

Dudonan Ngawaris 

 

1) Sane sinanggeh pangawaris lwire :  

2) Prade tan wenten pangawaris kadi ring ajeng, sane kadadosang 

ngawaris inggih punika, makadi keponakan misan miwah mindon.  

3) Prade taler tan wenten kadi ring ajeng, wawu kengin pangawaris 

sakeng pradhana. 

4) Prade taler tan wenten pangawaris purusa utawi pradhana miwah 

paperasan kadi menggah ring ajeng, patut karumawos, manawi wenten 

santana sangkaning astra sane pacang kawehin warisan.  

 

SARGA VI 

WICARA LAN PAMIDANDA 

 

PALET 1 

INDIK WICARA 

 

Pawos 73 

Tatimbang Wicara 

 

1) Sane wenang mawosang kadi muputang wicara ring Desa lwire :  

(1) Kelihan Banjar prade sang mawicara patunggilan Bebanjaran.  

(2) Kelihan Desa prade sang mawicara mabinayan pabanjaran.  

2) Prade sang mawicara tan renten cumpu ring tata cara Kelihan Banjar 

mawosin kengin nunas tetimbangan ring kelihan Desa.  

3) Prade taler tan wenten cumpu ring pematut Kelihan Desa, kengin 

katunasang tatimbang ring kerta desa (Pinisepuh Desa Adat, Parajuru 

Desa Adat lan Krama Desa sane kawenangan olih perarem) maka 

anggen pamucuk, saha pamuputnyane tan kawicaranan malih.  

4) Pamutus ring Desa pet tan kacumponin, kesukserah ring sang mawicara 

nunasang ring guru wisesa utawi sang rumawos/pengadilan.  

Pawos 74 

Pamutus Wicara  

 

1) Sahanan wicara sane mawiwit kacorahan sakalwire, piwal miwah 

sinanggeh nungkasih ring daging awig-awig, paswara lan pararem 

desa/banjar, patut pramangkin kabawosang tan nyantos pasadok.  

2) Sejaba wicara kadi ring ajeng, patut nyantosang pasadok sang nunas 

bawos. 

3) Panepas kerta desa sekadi swadarmaning pamucuk desa, mapaweh 

tatimbang, mangde pastika nyantenang iwang patut malarapan Tri 

Pramana lwire : saksi, ilikita, bukti saha tan maren nepek ring catur 

dresta (Sastra, Purwa, Loka miwah Desa).  

4) Sahanan pamuput sane katiwakang kadi ring ajeng mangda tan wenten 

piwal ring awig-awig, dresta utawi pararem, malarapan antuk Dharma 

Tula. 

5) Sahanan pamuput/pamutus bawos patut tan maren ngupadi lwire :  

(1) Mangda warga desa sayan pastika uning ring wawatesan iwang 

patutnyane. 

(2) Mangda sang kaiwangan tatas pastika uning ring kaiwangan 

padewekannyane. 

(3) Sang molih tan maren katuntun mangda sampunang nginggilang 

kapatutannyane, lilalagawa nyampura sang sisip.  

(4) Nyapsap bibit-bibit papineh mamusuh-musuhan. 

PALET 2 
INDIK PAMIDANDA 

 
Pawos 75 

Pangalaksanan Pamidanda 
 

1) Desa/Banjar wenang niwakang pamidanda ring warga sane sisip.  

2) Tatiwak inucap kamargiang antuk Kelihan Desa/Banjar, nunggal -
nunggal manut dudonan sekadi ring sor :  
(1) Hutang brana, kengin kamargiang rerampagan manut tata cara.  
(2) Kaiwangan sewosan artha-brana, kapekelingin rihin, malih pisan 

wawu pamidanda selanturnyane. 
 

3) Ageng alit pamidanda, masor singgih manut kasisipan, tan maren 
ngupadi dharma ka welas arsan, pinih ajeng makabuatan ngewantunang 
kasumedalan desa, boya mapikenoh mingkalihang pamidanda sakeng 
Guru Wisesa. 

4) Bacakan pamidanda lwire : 
(1) Kepekelingin nyantos kaping (3) tiga 
(2) Danda artha miwah penikel-penikelnyane jantos ngerampag. 
(3) Pangampura/panyuaka. 
(4) Upakara panyangaskara/penyucian. 
(5) Kasepekang makrama tur nunas pangampura utawi nyuaka iwang 

manut pararem Desa/Banjar. 
(6) Kanorayang/kararyanang makrama. 

5) Jinah utawi artha-brana pamidanda punika ngeranjing dados druwen 
Desa/Banjar manut dudonan. 

Pawos 76 
Tata Titi Pamidanda  

 
1) Rikala telas pawanengan nenten nawur ngamedalang jinah papeson, 

dadendan utawi dedosan, keni pamidanda nikel, asapunika taler yan tan 
ngaturang hasil-hasil tanah desa. 

2) Risampun keni tikelan, malih a sangkepan taler tan katawur wenang 
kerampag manut kadi ring sor :  
(1) Kamargiang antuk parajuru kamiletin antuk krama tigang diri, 

pinaka saksi. 
(2) Tan ngerampag barang sane patut kainggil manut agama miwah 

ngamademang pangupajiwan sang karampag lwire :  
a. Sane tan kawenangan : 

a) Barang sane anggen ngerateng utawi anggen nincapang 
pangupajiwa. 

b) Serana sane keanggen ngemargiang upacara agama. 
c) Sane ngicalang cihna prakerti.  

b. Kawenangan ngarampag : 

a) Wewalungan suku pat wiadin suku kalih.  

b) Sekancan uparenggan paumahan. 

c) Pepayonan utawi tanem tuwuh. 

 

3) Kelihan miteketang mangda barang sane pacang kerampag, kasinahang 

antuk sawen nyantos polih penumbas rampangan pinih ageng.  

4) Pikolih adolan rerampagan patut malih katulakang prade langkung ring 

utang sang kerampag. 

5) Sang karampag tan dados ngalangin pamargin rerampagan saha tan 
dados sareng nyaksinin pangalaksanan rerampagan inucap.  

6) Prade krama sane karampah tan nganutin turmaning tan wenten utsaha 

pacang nawur, miwah sapratingkahnyane ngarugoda, risampun 

kakertain antuk pamucuk desa sane manggeh kerta desa, kabawos 

krama inucap nguak pasubayan sajeroning awig-awig, patut 

kasepekang tur kapegatin swaran kulkul.  

7) Krama sane kasepekang/kararyanang kengin katerima malih makrama 

desa/banjar risampun : 

(1) Nunas geng pangampura/nywaka ring krama banjar/desa riantukan 

iwang piwal ring pasubaya sane kararemin pecak.  

(2) Nawur pamidanda nganutin awig-awig sane macihna artha-brana. 

(3) Krama sane kararyanang mawaneng a masa (a tiban) dados malih 

tedun makrama Desa yaning sampun tinut kadi menggah ring 

awig-awig. 
 

SARGA VII 
NGURAH NGUWUHIN AWIG-AWIG 

 
Pawos 77 

W a h – W u h 
 
1) Nguwah-nguwuhin awig-awig piniki kadasarin antuk parareman krama 

Desa. 

2) Pangapti wah-wuh inucap majalaran pakarsan krama Desa.  

3) Pamutus bawos kadasarin antuk pararem gilik-saguluk. 

4) Wah-wuh awig-awig puniki manut samaya. 

5) Salwiring sane wenten saderengnyane, patut kaanutang ring sedaging 

awig-awig puniki. 

SARGA VIII 
P A M U P U T 

 
Pawos 78 

Wastan Awig-awig 
 
1) Awig-awig puniki kawastanin “Awig-Awig Desa Adat Sanur”. 
 
2) Awig-awig puniki pastita kalaksanayang ngawit rahina kararemin. 
 

Pawos 79 
Tata Cara Desa Dresta 

 
Sakalwirin pamargi sane durung kabawos sajeroning awig-awig puniki, 
taler kamargiang manut tatacara sane sampun ketah, maduluran antuk 
pararem-pararem krama Desa Adat Sanur. 
 

Pawos 80 
Pascat Linikita 

 

1) Awig-awig puniki kararemin antuk krama Desa Adat Sanur duk rahina 

Buda Umanis wuku Medangsia sasih Kalima Isaka warsaning loka 

1912 ngunya Kapat manut masehi 14 Nopember 1990 magenag ring 

Pura Desa/Bale Agung, Desa Adat Sanur. 

2) Awig-awig puniki kalingga tanganin antuk Bendesa Adat Sanur 

kasarengin olih Kelihan-kelihan Banjar Adat, saha pinaka saksi olih 

Kepala Desa Sanur Kaja, para angelingsir miwah para Kepala Dusun 

sawewidangan Desa Sanur Kaja. 

3) Luwire sang ngalingga tangan : 

